
Twané Meyer

Ons is in ekstase om aan ons JF-
familie bekend te maak dat ons
skoolwapen 'n nuwe “look” gekry
het.

Die skoolwapen het 'n paar ver-
anderinge ondergaan, en na dae,
weke en selfs maande se beplanning
deur personeellede sowel as die
beheerliggaam, is dit finaal goed-
gekeur.

Kom ons draai die horlosie
terug in tyd en kyk waar alles begin
het. In 1959 het die skoolwapen
sy eerste verskyning gemaak met
kleure gedateer uit 1954, toe die ou
Wilgehofskool ontstaan het. Mevrou
du Plooy (eggenoot van meneer
P.W. du Plooy) het die kleure van die
skoolwapen beplan en dit soos volg
verklaar: Die groen verteenwoordig
Wilgehof se wilge. Voorts is daar
swart, want herhaldies moet die
agtergrond van 'n skoolwapen swart
wees. Die oranje simboliseer nou
weer die Oranje-Vrystaat (die Eeufees
het in 1954 plaasgevind), en laastens
is daar wit, wat reinheid, opregtheid
en getrouheid simboliseer.

Tussen 1959, toe die skoolwapen
ontwerp is, en 2019, toe die skool se
60ste verjaarsdag gevier is, is daar
pal rondgespeel met idees.

Verandering is egter nie altyd
‘'n slegte ding nie, en beslis nie in
hierdie geval nie!

Die saaier, wat op die skoolwapen
verskyn, kan nou heelwat duideliker
gesien word, en loop hand aan hand
met ons skool se leuse, "Saai om te
oes.” Daar is ook 'n paar fyner ‘detail’
wat verander is.

Maar dit is nie al nie...

JF gaan ook nou spog met ‘'n nuwe
logo, waar die J en die F aaneen-
lopend met mekaar verbind is. Die
nuwe logo gaan sy verskyning maak
op nuwe produkte wat binnekort ook
bekend gemaak gaan word.

Dit was moeilik om hierdie
verwikkelinge vir julle geheim te hou,
en ons hoop dat julle nét so kinderlik
opgewonde so0s ons is oor die nuwe
era wat ons saam as 'n JF-familie
gaan betree.

JF, nou weet julle wat ons weet!

Kleure- Opedag Brendan
atletiek Peyper

Tweede plek in die Media 24 Nasionale Skoolkoerantkompetisie 2011 (begroting minder as R 10 000) | 2014 - 9de in SA | 2015 é6de in SA | 2017 7de in SA | 2018 Wenner _

Media 24 skolekoerant kompetisie 2024: Beste gedrukte skoolkoerant - Top 4 in SA en Top 3 in Vrystaat

Bou of bree

JF-span presteer by Provinsiale Brugboukompetisie

Jaco Deysel, Janah Swarts en Wihan Coertzen.

Wihan Coertzen

Jaco Deysel, Janah Swarts en Wihan
Coertzen, wat 'n provinsiale tweede
plek verwerf het. Foto verskaf

Op die 6de April het JF geskitter
in die Wesgrow Sportreeks. Ons
skool se naam is egter ook hoog
gehou op ‘'n ander front: Drie spanne
het deelgeneem aan die jaarlikse
Vrystaat-Brugboukompetisie, en ui-
tstekende prestasies is gelewer.

21 spanne van regoor die Vrystaat
het op die Saterdagoggend van 6
April  bymekaargekom, insluitend
JF se drie spanne. Elke span het 25
stokkies en 'n botteltjie gom ontvang.
Die instruksie was eenvoudig: Bou
die ligste moontlike brug wat die

swaarste moontlike gewig kan dra.

Om agtuur het die spanne weg-
gespring en is vier ure gegee om
die taak te voltooi. Daar is tyd gegee
vir die brle om droog te word, en
die leerders se harde werk is toe
getoets. Die spanne se resultate was
as volg:

Span A, bestaande uit Elrie van
Niekerk, Ryan van Eck en Melani
Slabbert het 'n brug gebou wat 23 kg
gedra het en 187 gram geweeg het.
Hulle het 9de in die Vrystaat geéindig.

Melani se kommentaar op die
kompetisie was: “Dit was 'n lekker
ervaring; daar was 'n paar uitdag-
ende situasies, maar ons het dit
saam in die gesig gestaar en dit oor-
kom.”

Span B, bestaande uit Jaco Deysel,
Janah Swarts en Wihan Coertzen, se

Foto:Verskaf

brug kon 'n stewige 66,22 kg dra en
het 226 gram geweeg. Hulle het 'n
indrukwekkende 2de plek behaal.

“As ek al die faktore wat daardie
dag teen ons was, in ag neem, dink
ek nie het ons te sleg gedoen nie!
Ja, ons het gemik vir die eerste
plek, maar ons is verseker trots op
wat ons behaal het,” was Jaco se
kommentaar.

Span C, bestaande uit Kaylee
Coetzee, Andrew Kotze en Shanique
Jansen van Rensburg, het die ligste
brug uit die drie spanne gebou. Dit
het 24,6 kg gedra en slegs 133 gram
geweeg! Hulle het 'n 4de plek in die
Vrystaat verower.

“Al die top presteerders het hul
prestasies verdien en ons vat dit as
kans om uit ons foute te leer en te
verbeter,” het Kaylee gesé.

Wit of groen, jy's
’n kampioen

Karli Botha

“Daar is een ding wat niemand
van Jim Fouché kan wegvat nie, en
dit is gees!” het juffrou Jannecke
Koekemoer die oggend van die
kleure-atletiek laat hoor.

Orals op die skoolgronde was
flitse van wit en groen soos die
twee spanne geskarrel het om
punte bymekaar te maak. Die
pawiljoen het behoorlik gedreun
soos die leerders hulle spanmaats
uit volle bors aangemoedig het om
daai laaste ent voluit te hardloop.

Jim Fouché het weereens
daarin geslaag om almal as 'n
familie bymekaar te kry, met ouers
wat vure aansteek, vriende wat
mekaar ondersteun en selfs oud-
skoliere wat kom inloer het.

‘'n Mens kon die opgewonden-
heid wat heers voel vibreer. Onder-
wysers kon al van die eerste
periode af nie die leerders in toom
hou nie soos wat hulle geborrel
het. Vanjaar se kleure-atletiek was

Wit of Groen

‘'n absolute voorreg en boonop 'n
reusesukses.

Om ’'n bietjie ekstra kleur aan
die dag te gee het spanne mekaar
in  mooi versierde kruiwaens
gestoot, wat gesorg het vir baie
lag. Die matrieks het tougetrek tot
hulle omtrent potblou in die gesig
was. Ouers en onderwysers kon
wys wat in hulle steek deur ook
aflos te hardloop. Die verbasing
op die leerders se gesigte oor hoe
vining hul onnies werklik is, was
“priceless.”

Natuurlik was daar ook 'n
weddenskap: Indien die wit span
verloor, word juffrou Koekemoer
nat gegooi, en as die groen span
verloor, word mnr. Henri Wilken
nat gegooi. Mnr. Wilken se drei-
gemente van detensie het die
groen span duidelik gemotiveer,
want hulle is uiteindelik as die
wenners aangewys (alhoewel dit
die wit span was wat die geesbeker
huis toe gebring het).

Dis was werklik 'n dag waar
almal hulself kon geniet en ons
sien reeds uit na die volgende
byeenkoms!

Foto: Mishka van Biljon

Mnr en Mej JF... Sowaar ’n spoggeleentheid

Melani Slabbert

Mnr en Mej JF is beslis nie nét 'n
skoonheidskompetisie nie, maar 'n
aand van pret, kreatiwiteit en span-
werk! Die deelnemers werk en oefen
baie hard vir weke aaneen, terwyl
daar agter die skerms ure beplan en
gewerskaf word om hierdie aand vir
almal baie spesiaal te maak.

Hierdie glansryke “Mardi Gras”-
geleentheid het op Woensdag,
24 April 2024, plaasgevind op eie
bodem. Die kreatiewe saaldekor het
die gaste weggevoer na 'n sprokies-
agtige karnaval wat wag om te be-
tower. En was dit nie betowerend
nie...

Die aand skop af met die ver-
welkoming en bekendstelling van
die seremoniemeester, oudskolier
en Radio Rosestad-omroeper,
Benita Jacobs. Benita stel die ge-
sofistikeerde beoordelaars voor en
sorg dat hierdie spoggerige geleent-
heid seepglad verloop, met 'n grap-
pie en 'n staaltjie so tussendeur tot
groot vermaak van die gehoor.

Al die Finaliste wat deelgeneem het aan Mnr & mej JF.

Die hoofkarakters van hierdie
karnaval, natuurlik die twintig spog-
finaliste, het skitterend gelyk in hul
asemrowende uitrustings. Hul eie
bekendstelling was vir seker een
van die hoogtepunte van die aand,

om nie eers te praat van die dans-
choreografie wat baie roering en
opwinding in die gehoor aangevuur
het nie.

Alhoewel nie almal gekroon kon
word nie, was al twintig finalist in eie

Foto: A. Human

reg 'n wenner. Elkeen van hierdie
fenomenale deelnemers het tyd en
energie ingesit om betrokke te wees
by die “Bless a Baby”-gemeenskaps-
projek. Ons deelnemers het met
trots en baie omgee babaprodukte

ingesamel en pakkies opgemaak
wat aan behoeftige mammas met
pasgebore babas uitgedeel is.

Hierdie aand bereik 'n klimaks
met die aankondiging en kroning
van die wenners. Senuweeagtig
wag die gehoor en die finaliste om
te hoor wie loop met die krone weg.
Handré Ferreira en Mené Ness word
gekroon as tweede prins en prinses,
gevolg deur Heinrich Hattingh en
Zandria Bastone as eerste prins
en prinses, met Ruben Jacobs en
Miecke Bezhuidenhout as Mnr en
Mej JF 2024!

Dit was omtrent 'n gegons van
pret, plesier, lag, huil en omhelsing.
Alles sommer deurmekaar van blyd-
skap en ook maar net om uiting te
gee aan die aand se stres. Foto’s
word geneem, gelukwensings en
drukkies word uitgedeel tot alles
stelsematig rustiger word. Net so
is Mardi Gras ook weer iets van
die verlede. Gelukkig het ons baie
herinneringe van dié skouspelagtige
aand.

0

Hulle weet nou Goeiedag, ek’

wat ons weet

Twané Meyer

Ons Jim Fouché-familie het op
Vrydag 8 Maart laerskole regoor
die stad genooi om 'n bietjie vir ons
te kom kuier.

Die graad 8- tot 10-leerders
van Jim Fouché het die laerskole
by die hoofpawiljoen ontvang en vir
hulle gewys dat ons dié skool met
gees is! Terwyl hulle 'n ‘toer om
ons skool gevat het," het die graad
11- en 12-leerders hulle in die saal
ingewag, waar hulle saam met
die Teambo-span geraas gemaak
het. Ons kan definitief sé dat ons
almal se litte lekker los gemaak is
en ons ritme bietjie getoets is! 'n
Eksperiment is daarna in die saal
uitgevoer, wat definitief 'n paar
leerders hoér as die boks self laat
spring het!

Die amptelike verwelkoming
en opening is deur ons hoof- en
onderhoofleiers waargeneem.
Daarna het meneer Wilken die
verhoog met trots bestyg, ‘'n bietjie
meer van ons skool vertel en met
al ons mooi prestasies gespog:
van elke wedstryd wat gewen is,
elke medalje wat uitgedeel is,
akademiese toekenning wat behaal
is, en bowenal, van die toewyding,
bloed en sweet, wat nodig was
om hierdie drome waar te maak.

Sweet Caroline, wat nou al 'n

tradisie geword het hier by Jim
Fouhé, is uit volle bors gesing
deur die hele skoolsaal. Daarna
het die voorstelling van elke sport-
soort en kultuuraktiwiteit plaas-
gevind. Die JF akkers het ook vir
ons n paar ‘'moves’ kom gooi en die
goue stemme van die Bellissima-
groep het vir hoendervleis gesorg!

Meneer Wilken moes ook toe
natuurlik sy “dad joke” met ons
deel: "Wat is die voordele van ge-
troud wees met 'n bokser? Hy lyk
anders na elke fight.” Op hierdie
noot het ons rasieleiers van 2024
die saal binnegekom met hulle
ikoniese Dricus du Plessis-uit-
rustings en ons weereens kom wys
presies net wié gees het!

En hiermee het die “adver-
tensieflits” (soos meneer Wilken
dit stel] tot 'n einde gekom, en baie
tevrede (en opgewonde!) graad-
sewes het teruggekeer na hul
onderskeie skole.

Hoérskool Jim Fouché nooi nou
alle ouers en toekomstige JF'ers
weer uit om ons op 15 April 2024
vir die Ouerinligtingsaand te kom
besoek.

Kurt Darren sing in sy enkel-
snit: "Hulle weet nie wat ons
weet nie,” maar Bloemfontein se
graadsewes weet nou beslis wat
ons weet!

Ons as 'n JF-familie kan nie
wag om julle met ope arms in 2025
te ontvang nie!

Opedagvreugde saam met die graad 7's van Laerskool Sand du

Plessis.

Foto: Joané Kietsman

JF bo, altyd

Melanie Slabbert

Interhoér Gala,
gehou by Grey College, was defini-
tief een vir die boeke!

Op Vrydag 23 Februarie 2024 het
JF al hul energie tafel toe gebring

Hierdie jaar se

en weer geskiedenis gemaak
toe hulle aangekondig is as die
Gala se Geesbeker-wenners met
'n astronomiese “knockout” van
90,6 %. Hierdie oorwining het ons
toegelaat om ons teenstanders
behoorlik op hul neuse te laat kyk!

Sukses word egter beslis nie
sonder 'n plan, baie oefening en
deursettingsvermoé behaal nie. Ons
JF rasieleiers het seker gemaak dié
jaar het JF 'n plan! Ons tema was 'n
boksgeveg, met JF se “Knockout” -
hou aan die einde.

Daar is getrou deur die week
geoefen om die choreografie te
bemeester en ‘props’ reg te gebruik
om te verseker dat ons die beker
huis toe bring! JF se onblusbare
energie, absolute gehoorsaamheid
en onwrikbare respek het vir seker
vrugte afgewerp.

Verder het JF baie goed gevaar

graad 8...

Graad 8-naweek sorg vir groot pret

Geronimo!

Elseri Venter

"Ek is uiteindelik in graad agt, ek wag
al 14 jaar vir hierdie dag...” weergalm
dit sedert die 17de Januarie deur JF
se gange.

Ons graad 8's het al die 1éde
Januarie skool toe gekom om solank
saam met die VRL hulle voete op dié
nuwe skoolgronde te vind, en vir die
eerste drie dae moes hulle maar hulle
trots sluk en hulle middelpaadjie gel
sodat hulle as gesoute JF'ers hulle
hoérskoolloopbaan kan binnegaan.

Die graad 8-naweek het sommer
met 'n hoogtepunt afgeskop toe
sowat 260 nuwe graad 8's Vrydag-
middag die atletiekveld maar klein
laat lyk het. Daar is spiese gegooi, ver
gespring en vinnig gehol. Natuurlik,
soos dit 'n ware JF'er betaam, het ons
graadaggies ook gesorg vir lekker
gees deur die loop van die middag.

Vrydagaand kon ons sixers lekker

so!

in die swem, waaraan drie van ons
leerders deelgeneem het. Hier
palm die sestienjarige Dané de
Klerk, wat soos blits deur die water
gevlieg het, vyf goue medaljes in
en word aangewys word as die
Victrix Ludorum, die beste dogter-
swemmer.

En daarmee is die skrif teen die
muur: Jim Fouché is hier om te bly!
Ons staan nie opsy nie, ons gee nie
op nie, ons is nie bang vir uitdagings
nie en ons werk beslis hard om van
ons drome ‘n werklikheid te maak!

JF’ers, miskien weet hulle nou
wat ons weet: JF BO ALTYD SO!

met JF se rasies spog toe hulle gees
gevang het op die pawiljoen terwyl
hulle ouers by die skool opgedaag het
vir die ouerbraai. En natuurlik moes
ons die aand met 'n lekker sokkie
afsluit. En nadat die graad 8's, (en
die VRL] 'n lekker “toer om die vloer”
gevat het, kon hulle met vol harte
gaan slaap.

Maar daar was maar min geslaap,
want Saterdagoggend om 04:45 het
die graad 8's al deur JF se hekke
gestroom, gereed en opgewonde
vir die dag se avonture! Die oggend
was gevul met 'n paar aangename
verrassinkies van die matriekseuns
en JFFJ af, en toe die son wakker
genoeg was om ons lekker warm te
bak buite, het die dag se speletjies
afgeskop.

Party speletjies natuurlik bietjie
meer aangenaam as ander, maar elke
speletjie het op sy eie manier gesorg
vir vet pret!

Saterdagaand is die hoogtepunt
vandie naweek bereik toe die graad 8's

JF stap WEER met die Geesbeker weg.

Foto: Janah Swart

hulle heupe tydens die Sixer-konsert
kon skud om vir ons te wys wat in
hulle steek. Graad 8 H is gekroon as
die wenners van die konsert en Graad
8 F het met die geesbeker weggestap.

N& Sondagoggend se spesiale
kerkdiens in ons skoolsaal kon die
graad 8's darem 'n blaaskans vat om
te herlaai vir die week wat voorlé.

Maandagoggend breek toe aan
en ons graad 8-saadjies word toe
amptelik in JF-land geplant.

Daar was dalk donker kringe
onder 'n paar graadaggies se o0&,
maar steeds het hulle 0é gevonkel
van opgewondenheid oor die nuwe
hoofstuk van hulle lewens wat hulle
binnegaan. En die oomblik wat die
graad 8's uiteindelik hulle kleur-
baadjies mag aantrek, het gesorg
vir hoendervleis-oomblikke wat elke
JF'er se bors laat swel het van trots.

Graad 8's 2024 - mag julle in die
volgende 5 jaar werklik SAAI OM TE
OES!

Foto: Emily Marx

[_;[;éz“ Oester

Redaksioneel

Jani van der Merwe

So kom alle goeie dinge tot 'n einde
... Vir vier jaar was ek deel van 'n
ongelooflike span, wat Godgegewe
talente ontvang het en uit die hart
uit skryf. Dit was vir my so 'n eer
om die berigte van elke lid van dié
redaksie te lees. Ek het besonderse
samewerking gekry en kon nie vir
'n beter Oester-span vra nie. Die
kennisse en vriende wat ek in die
proses gemaak het, is bitter spesiaal;
iets wat ek vir ewig sal koester!

Met trane skryf ek nou my slotbrief
vir die skoolkoerant. Deur die Oester

het my, en elkeen van die Oester-
redaksie, se liefde vir ons mooie
taal gegroei, en die passie wat in
my hart brand, sal ek saam met my
dra. Beeldspraak, samestellings,
afleidings en intensiewe vorme - dit
is so lekker om te sien hoe ons jeug
nog saamstaan vir ons taal, kultuur
en land.

Ek wens die Oester-redaksie alle
voorspoed toe. Ek wens vir julle goeie
en passievolle skrywers. Ek glo, hoop
en vertrou dat dié skoolkoerant nog
vele kompetisies se wenprys gaan
vat.

Ek los graag Jeremia 29:11 agter.

Totsiens JF Oester.

Sonsverduistering 2024
Wanneer dag in nag gehul word

Wihan Coertzen

Op die 8ste April, oor groot dele van
die Verenigde State, het dag in nag
verander vir die eerste keer in sewe
jaar. Die maan het vir ongeveer vier
minute tussen die son en die aarde
inbeweeg en 'n skaduwee oor die
aarde gegooi.

‘n Totale sonsverduistering vind
plaas wanneer die maan tussen
die son en die aarde beweeg en die
son heeltemal blokkeer. Dit gebeur
gemiddeld elke 18 maande iewers
op aarde.

Hierdie jaar was dit Amerika
se beurt. Die sogenaamde “pad
van totaliteit”, dit wil sé, die pad
waarlangs die maan die son
heeltemal blokkeer, het oor stede
soos Indianapolis, Dallas en San
Antonio beweeg. 'n Gedeeltelike
sonsverduistering was egter regoor
die State sigbaar - van New York op
die ooskus na Los Angeles op die
weskus.

In 2017 kon ongeveer 12 miljoen
mense die sonsverduistering van
hulle huise af sien. Hierdie jaar

https://cronyn.uwo.ca/eclipse2024/

word daar beraam dat daardie
syfer op 32 miljoen staan. Hierdie
jaar het dit ook twee keer so lank
geduur in vergeleke met 2017, met

‘'n maksimum tyd van 4 minute
en 28 sekondes. Temperature het
ook tydens hierdie verskynsel met
ongeveer 5°C gedaal.
Sonsverduisterings is nie net
pragtig om waar te neem nie,
hulle is ook wonderlik vir navor-

sing. Volgens NASA het hier-
die waarnemings bygedra tot die
ontsyferingvan die son se struktuur.
Dit het bewyse gelewer van Einstein
se teorie van algemene relatiwiteit
en het selfs gehelp om ‘n nuwe
element te ontdek!

Hierdie jaar se verduistering het
wetenskaplikes toelaat om 'n deel
van die son se atmosfeer - bekend
as die korona - waar te neem, wat
gewoonlik te flou is om te sien as
gevolg van die son se helderheid.

Die volgende totale sons-
verduistering sal in 2026 plaasvind.
Dit sal sigbaar wees in Europa,
Noord-Amerika en sommige dele
van Afrika. Suid-Afrikaners sal
egter tot 2030 moet wag vir hulle
beurt.

Jaco Deysel

10 wenke om hoérskool te oorleef

Karli Botha

Om vyf jaar van hoérskool te oor-
leef, klink dalk soos iets wat bo
jou vuurmaakplek is, maar vat dit
nou van iemand wat al vir amper
drie jaar redelik gemaklik deur
hoérskool is - dit is makliker
as wat jy dink! Volg hierdie tien
beproefde wenke, en sien hoe 'n
nagmerrie in 'n droom verander.

e Gebruik groot woorde soos
“ellendeling” of “skemerkelkie”
in jou Afrikaanse opstelle om
goeie punte te verseker.

e Indien jou kosblik gesteel word,
pak iets lekkers in soos ‘n
brommer-bredie-broodjie; jou
probleem sal gou-gou verdwyn.

e Maak seker jy doen altyd jou
huiswerk van die onderwyser

wat nét in UITROEPTEKENS
praat!

e Moenie vir kwaai onderwysers
sé hulle lyk kwaai nie... Dit maak
hulle, wel,

e Oppasvirdie gorillas wat wissel,
en duik uit die pad as die buffels
wat laat is vir skeinat op jou
afstorm.

e QOefen gereeld jou fiksheid, en

Stuur jou WEETPIX™ foto aan: die Redakteur

@ Mevrou Annatjie Human se klaskamer

veral jou kuite, want drie-ver-
dieping-klim is nie vir sissies
nie.

As jy nie soos ‘n koei wat herkou
voor jou klasmaats wil lyk nie,
los maar eerder die kougom by
die huis.

Maak seker jy is heel eerste
by die snoepie, anders kan jy
vergeet van daai Coke waaroor
jy in Biologie gesit en droom het.
(Om ‘n maatjie voor in die ry te
hé by wie jy kan indruk, is ook
handig.)

As jy nie in jou onnie se slegte
boekies wil wees nie, los maar
eerder die “my- hond-het-my-
huiswerk-geéet” verskonings.
En laastens: Komplimenteer jou
onderwysers; hulle is ook net
mens, en boonop trek dit hulle
aandag van die feit af dat jy nie
vir hulle toets geleer het nie!

Facebook JFOester #jfoester # oesterjf en JF Amptelik Toeka tot nou

Volgens 'n onlangse opname eet JF ongeveer 124 brode per dag. Dit is sowat
R2 476 per dag, R12 380 per week, of R495 200 per skooljaar.

Ham en kaas is die gunsteling skooltoebroodjie vir 36% van JF-leerders.

Duard Bester word gestem as die JF-leerder wat die meeste brood per dag eet.

Spelejies

JF saai om te oes — Nee, letterlik

Jaco Deysel

Saai om te Oes - ons oeroue leuse
- is nie in 1959 geskryf met die
vooruitsig dat leerders na 65 jaar
op die JF-stoepe letterlik sal saai
om te oes nie!

‘n Onlangse opname toon dat
ongeveer 200 JF-leerders HayDay
as hul afperiode ontspanning-
speletjie verkies.

HayDay is ‘'n passiewe plaasspel
waar jy jou droomplaas kan ont-
werp, saam met jou vriende kan
vee voer, en vir verbygaande skepe

en voetgangers van vars plaas-
produkte kan voorsien.

Dié bekende speletjie doen die
rondte van Vader Cloete by JF en
sluit geen ouderdomsgroepe uit
nie! Selfs die Afrikaanse onnie,
juffrou Truscott, sé met nostalgie
dat HayDay die “in-ding” in haar
skooldae was.

Dieselfde opname toon dat 170
leerders Subway Surfers en Candy
Crush verkies. Die JF-onderwysers
wil ook nie iets misloop nie, met
juffroue Soné Janse van Rensburg,
Ninelle Jordaan én Isabel Theron
wat ook graag Candy Crush in hul
afperiodes geniet.

Gunsteling af-periode videospeletjies by JF

Grafiek: Jaco Deysel

Toiletpapier - Persoonlikehede

Het jy geweet dat klein gewoontetjies
soms 'n goeie aanduiding van jou
persoonlikheid kan wees? Glo dit of
nie, selfs watter kant om jy die toilet-
rol plaas, is volgens kundiges
beduidend!
Dr. Gilda Carle het navorsing oor
presies hierdie aspek gedoen. Sy het
vir omtrent 2000 mense (mans en
vroue) tussen die ouderdomme van
18 en 75 gevra hoe om hulle die
toiletpapierrolletjie  sit wanneer
hulle dit omruil. Almal wat sy gevra
het, het verskillende belangstellings
gehad. Sy het tot die volgende
gevolgtrekkings gekom:
1. BAARD (VOOR-00R)
Mense wat hulle toiletpapier so sit
dat die los stuk toiletpapier voor
die res van die toiletrol is, is meer
geneig om 'n dominerende per-
soonlikheid te hé. Hulle neem
gewoonlik beheer of leiding en
tree met 'n “kan doen” en self-
geldende houding op. Hierdie
mense vervul ook meestal leiers-
rolle en hou daarvan om beheer te
neem. Volgens Carle het mans,
eerder as vrouens, 'n domine-
rende persoonlikheid (alhoewel
selfstudie NIE hierdie stelling
ondersteun nie!
2. MULLET (AGTEROM)
Hierdie mense doen presies die
teenoorgestelde as dominerende
mense. Hulle sal die los stuk
toiletpapier agter die res van die
toiletrol laat hang. 'n Onderdanige
persoonlikheid kan van hierdie
mense verwag word. Algemene
eienskappe is dat hulle geduldig,
empaties en rustig is. 'n Mens kan
ook sé dat hulle 'n tipe B-per-

https://depositphotos.com

soonlikheid het. Hulle ervaar lae
spanningsvakke en pas maklik by
veranderende omstandighede
aan. Tradisioneel het vroue hierdie
persoonlikheidstipe, en dit help
hulle om na die mense in hulle
gesin om te sien en om hulle te
versorg. In realiteit kan enige
iemand egter 'n tipe B-persoon-
likheid hé.

3. MAAK DIT REG!
Die studie het ook gevind dat
mense geneig is om die toiletrol
die “regte” kant om te sit, al is
hulle nie by hul eie huise nie.
Mense met 'n dominerende per-
soonlikheid veral, sal die toiletrol
omdraai dat dit voor-oor is indien
dit agterom is, selfs al is hulle nie
by hulle eie huis nie. Mense met 'n
onderdanige persoonlikheid, sal
die rolletjie die meeste van die tyd
los net soos dit is, maar sal van tyd
tot tyd die rol, volgens hulle, reg
omdraai as dit dalk voor-oor is en
nie agterom nie. Hoewel hierdie
studie nie 'n volledige (of nood-
wendig 100% betroubare] per-
soonlikheidsontleding is nie, is dit
interessant om te sien hoeveel 'n
mens van jouself en ander mense
rondom jou kan leer deur net na
goed soos hul voorkeur toilet-
papier-rigting te kyk.

Nou is daar nog net een belangrike

vraag oor waaroor jy vannag kan

wakker (é:

Moet 'n mens die toiletpapier vou of

frommel voor jy dit gebruik?

https://assets-prd.ignimgs.com/2024/07/24/insideout2

Nie net nog 'n kinderfliek nie

Joané de Beer

Toe die nuus die eerste keer bekend
gemaak is dat daar 'n opvolg van die
welbekende film /Inside Out gaan
wees, was die positiewe terugvoer
oorweldigend! Almal was opgewonde
om te sien hoe Riley grootgeword het
en wat haar emosies nou weer gaan
aanvang. Ek dink min het verwag dat
hierdie film so insiggewend en presies
van toepassing sou wees op ons
lewens.

Moenie die fout maak om te dink
dat Inside Out 2 net nog 'n simpel
kinderfliek is nie. Gaan doen jouself 'n
guns en kyk dit! 'n Kort beskrywing
van die storie: Ons sien dat Riley
onlangs dertien geword het en nou
amptelik ook 'n tiener is. Met tiener-
wees, kom daar toe ook puberteit wat
daartoe lei dat vier nuwe emosies die
hoofkwartiere van Riley se brein
binnetree. Angs, verleentheid, afguns
of jaloesie, en laastens verveling.

Die ou emosies - vreugde, woede,

Jacks

Adele Pienaar

Het jy jou al in 'n moelike situasie
bevind waar jy inspirasie kort, maar
dit nérens kry nie? Wel, ek het net die
plek vir jou!

Jacks Bagels is 'n modern restau-
rant wat op 9 Julie 2024 by Preller
Plein in Dan Pienaar oopgemaak het,
en hier kry jy veel meer as waarvoor
jy gekom het. Dit is 'n plek waar jy
op jou gemak kan wees saam met
jou vriende, familie of self 'n ander
helfte; 'n plek waar die kos jou tone
laat omkrul van lekkerkry en die
pryse jou toelaat om nagereg te kry,
selfs al is jy al knuppeldik geéet.

Alis jy nie 'n liefhebber van bagels
nie, is daar 'n verskeidenheid om van
te kies en keur: wraps, slaaie en selfs
pannekoek.

Jacks Bagels skep atmosfeer soos
min. Met kalmerende donkergroen
en grys skakerings op die mure, ligte
wat warmte verskaf, en strelende
agtergrondmusiek, sal jy nie sommer
gou wil loop nie.

Om 'n vriendelike gesig te sien
het niemand nog ooit skade gedoen

vrees, hartseer en afsku (disgust)
stem nie saam met die keuses wat
hierdie nuwe emosies maak nie. Die
nuwe emosies stuur toe die ou
emosies na die agterkant van haar
gedagtes, ver van hoofwartiere.
Terwyl die ou emosies 'n pad terug
hoofkwartiere toe moet vind, neem
die nuwe emosies oor en veroorsaak
dat Riley begin wonder wie sy eintlik
is, baie verward raak met al die nuwe
emosies wat sy ervaar en ook maak
dat sy baie verkeerde keuses maak.
Dit alles ervaar sy terwyl sy op 'n
yshokkiekamp is wat haar yshokkie-
loopbaan vir hoérskool gaan bepaal.
Nie net is hierdie film so 'n oulike
voorstelling van wat in ons breine
aangaan nie, maar is dit ook, veral vir
ons as tieners, 'n baie akkurate weer-
spieéling van ons lewens. Ons kan so
baie met Riley identifiseer, en dit laat
ons 'n bietjie wakker skrik, want...
Voel ons nie ook asof ons dikwels tien
emosies op dieselfde tyd ervaar nie?
Voel ons nie ook verward oor al die
nuwe dinge in ons lewens, soos
hoérskool, vriende, sportspanne,

ensovoorts, nie? Jaag ons nie ook
dikwels populariteit en 'n gevoel van
aanvaarding na nie, selfs al beteken
dit ons verloor ware vriendskappe?
Word ons nie ook gedryf deur die idee
dat ons nie goed genoeg is nie? Sit
ons nie ook heeltemal te veel druk op
onsself nie?

Dié film het my nie net laat wakker
skrik oor party dinge nie, maar my
ook iets baie belangrik geleer. Dit het
my geleer dat as jy toelaat dat
negatiewe emosies jou beheer, jy
heeltemal gaan vergeet wie jy is. Dit
het my ook geleer dat emosies en
slegte oomblikke nie bepaal wie jy is
nie. Laastens, het dit my geleer dat jy
nie net positiewe of negatiewe
oortuigings van jouself kan hé nie. Om
jouself volwaardig te leer ken, moet jy
die blydskap, die kwaad, die angs, en
ook die verleentheid erken. Jy moet
die goeie en die slegte herinneringe
onthou, want ons is nie net goed of
sleg nie, ons is 'n wonderlike mengsel
van soveel verskillende emosies, oor-
tuigings en herinneringe. Dit is wat
ons mens maak!

Bagels - “lypirasiestasie

nie. Die kelners is so skattig dat dit
voel asof hulle jou al jare lank ken.
Hulle is vinnig en doeltreffend, en
voor jy jou o€ uitvee, is jou prettige en
geurige bord kos voor jou. Maar dit
stop nie net daar nie ...

Jacks Bagels het hulle eie koffie-
brouery, waarvan die slagspreuk is:
Where passion meets perfection in
every cup!

So wanneer |y inspirasie kort, is
Jacks Bagels beslis die plek vir jou.

Facebook JFOester #jfoester # oesterjf en JF Amptelik Toeka tot nou

Juffrou Adéle terug by haar alma mater

Kayla de Klerk

“Om deel te wees van die gees en
netbal. Om 'n inspirasie te wees vir
een kind, soos wat die onderwysers
in my tyd by die skool vir my was.”

Dit is juffrou Adéle van Wyk se
antwoord toe daar vir haar gevra is
wat haar droom is vir haar loopbaan
by JF.

Juffrou Adéle sluit by ons aan as
Jim Fouché se nuwe LO-onderwyser.
Sy is in Kimberley gebore en het daar
skool gegaan tot in graad ses toe
sy saam met haar ma en sussie na
Bloemfontein getrek het. Hier het
sy haar skoolloopbaan by Hoérskool
Jim Fouché voortgesit en na skool
Menslike Hulpbronbestuur aan Kov-
sies studeer. Sy besluit toe egter om
in Suid-Korea te gaan skoolhou, en
bly toe sommer vir twee jaar. Daar
het sy verlief geraak op onderwys en
geweet dit is wat sy wil doen.

Soos almal was juffrou Adéle se
stresvlakke hoog vir die eerste dag
van skool, maar nou is sy al redelik
gemaklik. Sy hoop om aanvaar te
word vir wie sy is en dat sy haar
droom kan uitleef totdat sy oud en
grys is.

Sy kyk graag video's wanneer
sy wil ontspan, veral Bailey Sarian
se “Murder, mystery and makeup
Monday.” Ander stokperdjies sluit
in om aksienetbal te speel, middag-
slapies te vat en saam met vriende
te kuier. As sy haarself in een woord
kon beskryf, sou dit “liefdevol” wees,
maar elke liefdevolle persoon het
natuurlik ook iets wat hulle hare laat
rys! Vir juffrou Adéle is dit as haar kat
die televisie krap wanneer sy aandag
soek, en dan - erger - ongeskikte

mense. As sy op 'n verlate eiland ge-
strand sou wees, sou sy darem graag
haar katte by haar wou hé, en, as
sy eerlik is, 'n yskoue bottel water.
Haar lewensfilosofie kan almal maar
navolg:

“Ek dink die lewe is soos die
golwe in die see. Goed kan van jou af
weg gevat word en ander goed kan
weer vir jou gegee word. Jy moet
leer om die slegte te laat gaan en
die goeie in te neem. Soms moet jy
net stop en na die golwe van die lewe
kyk en dit waardeer vir wat dit is.
En jy moet altyd braaf wees op jou
pad vorentoe. Die Here sal jou altyd

beskerm.”
Klilyfeite

7N oor Juf. Adéle

e FEk lees net boeke in vakansie-
tye.

e Ekis mal oor katte. Ek het
twee by die huis.

e Ek hou van pienk.

e Ek wasin 'n musiekgroep
toe ek in Suid-Korea was. Ek
het vir hulle gesing. (JF soek
bewyse!)

Theani Botha

Met groot opgewondenheid verwelkom
JF vir juffrou Ninelle Jordaan, of soos
sy dit verkies: juffrou Nini. Berig deur:
Theani Botha

Sy kom al die pad van Kimberley en
gee al vir tien jaar lank skool, maar sy
wou nie altyd 'n onderwyseres word nie.
Haar passie het begin toe sy as student
'n netbalspan afgerig het, en toe besef
het dat sy 'n liefde daarvoor het om
kinders te help groei en ontwikkel.

Juffrou Ninelle gaan Wiskunde
Gelettertheid vir Graad 10 tot 12 gee, en
in 2024 is haar registerklas graad 8F.

Sy sé: “Ek hoop dat JF 'n skool met
entoesiastiese leerders sal wees wat
trots is op die skool en alle aktiwiteite
met daardie gesindheid sal aanpak.”
Vir haar is die beste deel van onderwys
ongetwyfeld om te sien hoe leerders
hulle potensiaal besef en uiteindelik
bereik.

Hierdie juffrou is 'n groot boek-
wurm, maar sy hou ook van die buitelug

en sport. Nog 'n interessant brokkie
inligting is dat sy ook kreatief is, en
haar kreatiwiteit uitleef deur rokke en
klere te maak. Haar ‘guilty pleasure’
is om aanlyn-inkopies te doen. Juffrou
Ninelle is groot op eerlikheid, wat een
van ons skool se waardes is, so sy sal
perfek hier inpas!

As sy op 'n verlate eiland gestrand
was, dink sy dat sy nie sonder musiek
sou oorleef nie, dis nou natuurlik buiten
kos en water!

Abraham Lincoln het gesé: 'We can
complain that rose bushes have thorns,
or rejoice because thorns have roses.’
Dit is die positiwiteit waarmee juffrou
Nini lewe.

Haar gunsteling-Bybelversie is
Romeine 12:6-8 [6]: “Ons het genade-
gawes wat van mekaar verskil volgens
die genade wat God aan elkeen van
ons gegee het. As dit die gawe van
profesie is, laat ons dit gebruik in oor-
eenstemming met die geloof wat ons
bely. [7] As dit is om te dien, laat ons
dien. As dit is om onderrig te gee,
laat ons onderrig gee. [8] As dit is om
mense te bemoedig, laat ons hulle
bemoedig. As ons gee, laat dit sonder
bybedoelings wees. As ons leiding gee,
dan met toewyding. As ons ander help,
dan met blymoedigheid.”

Ons is baie opgewonde dat hierdie
fantastiese juffrou en mens by ons
gaan aansluit, en ons wens haar baie
voorspoed toe.

e J
(011 (111142 Q11425 4201

’n Oor om te luister, ’n skouer

om op te leun

'n Nuwe maatskaplike werker het on-
langs by Hoérskool Jim Fouche aan-
gesluit, met 'n missie om ‘n golf van
empatie en ondersteuning na die
skool gebring. Gebore en getoé in die
hartjie van Bloemfontein, het juffrou
Zuané van Heerden haar eie skooljare
by Fichardtpark Hoér- en Laerskool
deurgebring, wat 'n diep band met die
gemeenskap geskep het en 'n passie
laat ontstaan het om te dien en te help
waar sy kan.

Met 'n ywerige begeerte om 'n
positiewe impak in die lewens van die
kinders by Jim Fouché te maak, wil
sy haar daaraan toewy om 'n baken
van hoop en ondersteuning te wees
vir almal wat haar pad kruis. Haar
toewyding tot diens weerspieél haar
geloof in die vermoéns van die jeug en
haar vasberadenheid om hulle te help
om hul volle potensiaal te bereik.

Inhaar rolin LOO 2 beplansyom 'n
veilige ruimte te skep waar die kinders
nie net hul skoolwerk kan afrond nie,
maar ook aan hul emosionele wel-
stand kan aandag gee. Sy wil graag

‘'n atmosfeer van vertroue en onder-
steuning kweek deurdat kinders weet
dat daar na hulle geluister sal word en
dat hulle nie alleen is nie.

Deur haar werk as 'n maatskaplike
werker wil sy nie net 'n mentor wees
nie, maar ook 'n vriend en 'n luiste-
rende oor vir die kinders wat haar
nodig het. Sy beplan om hulle te leer
dat daar krag is in kwesbaarheid en
dat dit nie swakheid beteken om vir
hulp te vra nie. Haar doel is om nie net
akademiese sukses te bevorder nie,
maar ook 'n gevoel van selfvertroue en
selfbewussyn te kweek wat die kinders
kan help om in alle aspekte van hul
lewens te floreer.

Foto: A. Human

’n Hart vir onderwys - Juf. Clarissa

Theani Botha

Ons is vol blydskap in ons harte om
vir juffrou Clarissa Smit, Jim Fouché
se nuwe Tegnologie-onderwyser vir
graad 8 en 9, te verwelkom.

Met 'n ware passie om ander
mense te help, bring juffrou Clarissa

Foto: A. Human

'n warm en sorgsame benadering
tot onderwys. In 'n ander lewe sou
hierdie juffrou 'n verpleegster wees,
maar sy is toe, gelukkig vir ons, op die
onderwyspaadjie gesit. Sy hou al vir
vier jaar skool.

As sy haarself in een word kan
beskryf, is dit “perfeksionisties.” Tog
is haar motto “Go with the flow,” wat
beteken dat sy 'n goeie balans het!

Sy is baie groot op familie en sy
kan nie sonder haar man, Erhard
Smit, en haar twee kinders, Milienke
en Erasmus, lewe nie. Dit is ook haar
gunstelingtydverdryf om saam met
hulle tyd deur te bring.

Sy sé: “My eerste week hier by JF
was besig, maar ek sou dit nie anders
verkies nie, ek kry hoendervleis om te
sien hoe 1000 kinders op 'n Woensdag
oggend ons Pappa God prys.”

Har groot droom in JF is om te
sien hoe jongmense ontwikkel en
nuwe vaardighede aanleer. Ons wens
haar sterkte toe op hierdie nuwe
pad en hoop dat haar bloed sommer
vinnig groen sal vloei.

Juffrou Liza, ’n Vrystater in Murg en Been

Melanie Slabbert

Gebore en getoé in die hartjie van
Suid Afrika, die stad van rose. Sy het
in Bloemfontein, Fichardtpark Laer-
en Hoérskool, skool gegaan en het
studeer aan die Universiteit van die
Vrystaat. Na sewe jaar van skoolgee
- drie jaar by Hoérskool Fichardtpark
en 'n verdere vier jaar by Heatherdale
Sekondér - het Juffrou Liza 'n betrek-
king by ons droomskool aanvaar om
Lewenswetenskappe aan te bied.

Sy is getroud en het twee seun-

tjies wat onderskeidelik 2 jaar en 4
maande oud is. Een woord waarmee
sy haarself beskryf, is “passievol” en
sy het 'n broertjie dood aan “entitle-
ment.” Haar droom vir haar loopbaan
hier by JF, is dat sy verder sal groei
en verbeter as individu en as onder-
wyseres. Juffrou Liza sé dat sy daarna
uitsien om deel te wees van 'n skool
wat op alle terreine goed presteer en
wat hard werk om gebalanseerde en
gelukkige leerders te kweek. Sy het
onderwys gekies omdat dit nog altyd
vir haar baie bevredigend was om
iemand iets te help verstaan wat hulle
nie voorheen verstaan het nie.

‘n Paar interessante feite van
ons nuwe juffrou, is dat sy eerder 'n
“Marvel-movie” sal kyk as ‘n roman-
tiese komedie. Sy maak ook graag
kos, maar iemand anders moet die
skottelgoed was! Haar gunsteling
ontspanningsaktiwiteit is om langs 'n
kampvuur te sit, en as sy tussen koffie,
tee of hot chocolate moet kies, sal dit
sonder twyfel koffie wees. Sy word
eerder bederf met southappies as iets
soet en sy staan onpartydig tenoor die
pynappel-op-pizza-debat.

Die VYF noodsaaklikhede waar-
sonder ons nuwe juffrou nie sal kan
oorleef as sy op n eiland gestrand moet

wees, nie, is haar man, ordentlike
koffie, lekker kos, tandepasta en seep.

Die Bybelvers, Johannes 19:30 -
“Nadat Jesus die suur wyn gekry het,
het Hy gesé: Dit is volbring!" Toe het
Hy sy kop vooroor laat sak en die laaste
asem uitgeblaas,” het vir juffrou Lize
besondere betekenis en sy sé dat
hierdie vers haar baie vrede bring, om-
dat Jesus se verlossingswerk reeds
afgehandel is; die prys vir sonde is vol-
ledig betaal.

Haar boodskap vir 2024 is ‘n aan-
haling van Simon Sinek: You don't hire
for skill, you hire for attitude. You can
always teach skills.

Ehckn[Zay

Inspired by you

KWIKSPAR[N

Groete uit
Taipei, Taiwan

Jaco Deysel

Hallo JF! Ek groet jou vanuit
Taipei in die hartjie van Asig,
waar ek Suid-Afrika en JF met 'n
dankbare hart verteenwoordig.

Ek woon 'n wetenskapeskpo by
waar ek die besonderse geleent-
heid kry om my taak en uitvindings
in “computer science” met die
weéreld te kan deel.

Alles hier is baie anders as
in Suid-Afrika! Hier kan iemand
alleen eenuur in die oggend deur
die strate loop sonder enige

Jaco in Taiwan - Boodskap aan JF!

kommer (en die ligte werk]! In
die stad is daar sommer ‘n park
om elke hoek en draai asook baie
natuurskoon tussen die klomp ge-
boue.

Hier is baie geleenthede vir
beurse, ondersteuning en inter-
nasionale “networking” vir alle
lande. Die toere deur die stad, na
die temples en die blootstelling
aan die verskillende kulture is 'n
fantastiese leerskool.

Ek is so trots om aan julle te
skryf uit Taiwan en terselfdetyd my
land en skool se name hoog te kan
hou.

Foto:Verskaf

Drama - Waaroor
die bohaai?

Dramatiese Kunste... Vir baie van
ons graadagts en -neges was hierdie
verpligte vak net dit: 'n verpligting,
teen ons wil boonop, maar wat as ek
vir jou sé dat drama eintlik eendag jou
vriend sal wees, of jy nou op die kassie
gaan verskyn of nie?

Ons almal ken daardie al te
bekende angsgevoel wanneer jy voor
mense moet praat, en dramais net die
regte medisyne hiervoor - dit bou jou
selfvertroue, selfbeeld én jou vermoé
om voor mense te praat en te sing.

Drama het beslis iets vir almal.
Stel jy daarin belang om meer oor
Griekse  mitologie,  Shakespeare,
Middeleeuse teater of selfs die
Renaissance teater te leer? Kom dan
dramaklas toe. Wil jy meer weet oor
verskillende kulture oor verskillende
dekades? Dan is drama die antwoord.
Wil jy leer oor lyftaal, improvisasie en
karakterbeelding? Ja, jy het reg geraai
- DRAMA.

In die alledaagse lewe kom al hier-
die aspekte gereeld na vore, en dus
kan jou drama-agtergrond jou help
om mense beter te verstaan.

Dié vak sal vir jou ook die weg
na vele beroepe baan en jou boonop
help om te floreer, as onder andere
skrywer, akteur, onderwyser, regis-
seur, choreograaf, kostuumontwerper
en nog BAIE ander.

Gaan van 'n skaam introvert met
kommunikasieprobleme na iemand
wat die lewe Carpe Diem en nie bang
is om gehoor te word nie!

So hoekom drama?

Hoekom Nie!

Oester
Sportuur

EISH, maar JF is lekker

Vat Vlam belowe groot opwinding

Adele Pienaar

Hy word herken vir soveel dinge,
maar sy onlangse realiteitsreeks Op
My Eish, lui dalk meer van 'n klokkie.
Die bekende Brendan Peyper, 'n
oudskolier wat eerstespanrugby
gespeel het en in 2014 by Hoérskool
Jim Fouché gematrikuleer het,
het al groot sukses behaal in die
musiekbedryf. Hy het in 2015 sy
eerste album, naamlik Stop wat bly
net ‘'n bietjie, vrygestel, en nie lank
daarna nie het hy sy tweede album
Hy loop oop uitgebring, wat groot
opgewondenheid onder sy duisende
aanhangers veroorsaak het.

Die drama in Op My Eish het
ons elke Donderdagaand behoorlik
vasgenael op die rusbank gehad. Die
opwinding om te sien wie Brendan
se hart gaan steel aan die einde, was
beslis opwindende tye. En met almal
wat kommentaar gelewer het na die
reeks, het Brendan en Janae steeds
hulle koppe hoog gehou.

Brendan Peyper is egter meer
as net 'n sanger en realiteitster; hy
is ook 'n man met goeie waardes, en
lewe met die Here aan sy kant. Hy sé
ook: “Hou op worry oor dit wat jy nie
kan verander nie, mens kan daai tyd
meer relevant gebruik.”

Uit sy vele liedjies wat hy die
afgelope jaar uitgebring het, kan
daar met trots gesé word dat 7
onlangs in die Top 10 van Spotify
se “Top Afrikaanse Hits” verskyn
het. Dit is die meeste liedjies wat
een Suid-Afrikaanse kunstenaar al
gehad het in die “gewildste liedjies”-

Brendan Peyper

kategorie. Sy nuutste album Omdat
Jy Mag, wat hy in April vrygestel het,
is al meer as 3 miljoen keer deur al
sy ondersteuners geluister.

Maar nou... Die opwindende
nuus:

Die bemarkingsgroep van JF het
besluit om Brendan te nader om by
die Vat Vlam-dag op 14 September
hierdie kwartaal 'n bietjie by sy

Foto:Verskaf

alma mater te kom optree. Hier sal
reliniegroepe, en sommer enige JF-
er wat wil, saam baljaar! Dit is ook
Brendan se eie tienjaarrelinie, en
gelukkig voel hy ook dat dit 'n puik
idee is!

Maak dus gereed vir Vat Vlam
hierdie jaar, want JF is aan die brand
... Met eish, ja ... Met eish!

Wat het op die 40ste dag gebeur?

Jani van der Merwe

In die Bybel is 40 'n getal wat dik-
wels voorkom. Maar die een waar-
na ek verwys, is die 40 dae na
Jesus se kruisiging en opstanding
uit die dood.

Ons as Christene vier jaarliks
Hemelvaart. Nadat Jesus aan die
kruis gesterf het vir ons sondes
en drie dae later uit die dood
opgestaan het, het daar 40 dae
verloop. 40 dae waartydens Jesus
nog vir ‘'n laaste ruk op die aarde

Die Groot Stem-

Lisa Botha

Suid-Afrika, die land waar ons almal
‘n mening het, al is dit soms soos 'n
uil se gesang: ongewoon en moeilik
om te verstaan. Met die verkiesing
wat vandag plaasgevind het, is daar
meer opwinding as 'n rugbywedstryd
op ‘n Saterdagmiddag.

“Mense is so besig met politiek,
dis amper soos 'n nuwe rugby-
toernooi,” sé 'n matriekleerder
met ‘'n ondeunde vonkel in sy oog.

Foto:Verskaf

gewandel het.

Jesus het op die 40ste dag met
‘'n wolk opgevaar na die Hemel om
ons plek, daarbo by die Vader, te
gaan voorberei. Sy dissipels vra
Hom toe of Hy hulle nou verlaat.

‘n Ander matriekleerder skud sy
kop. “Politici belowe meer as ‘'n man
op 'n eerste afspraak. Ek glo hulle
so min soos ek glo aan my kat se
belofte om nie weer my potplante
nat te maak nie.”

Terwyl ons almal in spanning
wag vir die uitslae, bly daar 'n
pragtige eenheid in ons land. "Ons
mag dalk verskil in opinies,” het
‘n ander matriekleerder met 'n
ernstige gesig gesé, "maar ons
is steeds almal deel van hierdie
wonderlike land. Dis soos ‘n groot

En Jesus antwoord: “Nee, ek stuur
die Heilige Gees om in julle harte
te kom woon.”

Die Heilige Gees is 'n verteen-
woordiger van Jesus, afgestuur,
om ons te lei in Christus en om
nooit alleen te wees nie.

JF vier vandag Jesus se
Hemelvaart en ons dink net van-
dag vir 'n oomblik langer oor die
onmenslike, ongenaakbare dood
wat ons Verlosser kom sterf het...
vir ons sondes - sodat ons die
ewige lewe kan hé.

'n Geseénde Hemelvaart, JF!

Markus 16:19

t || ||
braai: almal is welkom, al het jy dalk
‘'n ander sousie vir jou wors."

So, mag dié dag verkiesings-
vreugde, hoop en dalk 'n bietjie
meer duidelikheid oor ons politieke
toekoms inhou. Onthou net dat ons
almal in dieselfde boot is, al wil ons
dalk soms in verskillende rigtings
roei. Laat ons roei na 'n beter more,
waar almal se stem gehoor word
en waar die beloftes soet soos
malvalekkers is...

Maar as jy my vra, Siya Kolisi vir
2025 se president!

KWIKSPAR[
UNIVERSITAS

Groen en blou pak mekaar

Elseri Venter

Op 6 Mei het die groot week aan-
gebreek. Daar was 'n elektriese
atmosfeer onder die JF'ers soos
hulle in groen by die skool opgedaag
het. Die VRL het ook gesorg dat
elkeen met 'n groen of oranje ballon
op hulle skooltasse pronk.

Dinsdag het almal lekker ge-
maklik rondgeparadeer in hulle
onderskeie weergawe van “socks and
sandals” en sommige van die onnies
het ook ingespring en deelgeneem
aan dié inisiatief.

Toe Woensdag aanbreek was dit
maar swaar dra al aan die een kant,
want niemand het skooltasse skool
toe gebring nie! 'n Matriekleerder
moes haar boeke elke periode uit 'n
asdrom, wat sy oral saamgesleep
het, uitgrawe, en 'n ander seun het
sy boeke aan 'n visstok se hoek rond-
gedra! Daar was ook talle koeler-
bokse, piekniekmandjies en selfs
kussingslope en duvet-oortreksels
wat op dié dag hulle rol as skooltasse
moes vervul.

Woensdagaand se Talent Clash
in Sentraal se skoolsaal het beslis
gesorg vir lekker vermaak! Natuurlik
was die AKKERS weer 'n gunsteling,
maar JF kon vanjaar 'n bietjie by
Sentraal spog met die MAKKERS

by Classic Clash

Trots JF, met 'n vreugde sprong.

ook! Aan die einde van die aand
het JF koning gekraai en beide die
eerste en tweede plekke (Die Akkers
en Brandon Nel onderskeidelik]
ingepalm.

Donderdag was elke JF'er ge-
klee in hulle trots-JF drag terwyl
Dominee Jan Venter 'n baie spesiale
Hemelvaartdiens in die saal waar-
geneem het. Ons kon ook hierdie jaar
‘n besonderse spesiale Hemelvaart

Dansende ster skitter

In Spanje,

Twané Meyer

Zani Botha (graad 11-leerder] het
van 17 Junie tot 3 Julie haar tyd
in Spanje, Barcelona deurgebring,
en nie net vir enige episode nie!
Zani is gekies om Suid-Afrika met
haar briljante danspassie te ver-
teenwoordig, en ons kan met trots
sé dat sy glad nie teleurgestel het
nie...

Met 'n baie nederige gesindheid
het sy die vliegtuig bestyg en beslis
nie gedink dat sy so goed sou
presteer nie. Sy het teruggekeer,
nie net met een of twee wéreld-
kampioenskaptitels nie, maar met
‘n allemintige vyf!

Zani verower by hierdie Wéreld-
kampioenskappe twee goue, twee
silwer en een brons titel, en word
boonop die EERSTE Suid-Afrikaner
wat die “Spotlight Melody” titel
verwerf. Sy spog ook nou met SA
kleure, en dit laat ons net besef
dat daar waarlik talent hier in ons
midde is.

Zani vertel ook dan dat haar
ervaring in Barcelona baie aan-
genaam was, en die lekkerste
deel die verskillende interessante
kossoorte was. Sy las by dat dit
heerlik was om die ou historiese ge-
boue te besoek en gebruik te maak
van die openbare vervoergeriewe.

Barcelona

Zani, voor die Barcelona staats-
gebou. Foto:Verskaf

Haar advies aan dansers wat
sukses wil behaal, is: “Glo altyd in
jouself, werk te alle tyd baie hard
en hé altyd deursettingsvermog.
Daarsonder kan jy dit nie maak
nie.”

Haar gunstelingaanhaling ge-
tuig van haar gesindheid en rede
vir haar sukses so vroeg al in haar
dansloopbaan: “Success is 1% luck,
1% talent and 98% never giving up.”

Zani, ons as 'n JF- familie is
verskriklik trots op jou prestasies
en kan nie wag om te sien hoe jy
verder in die toekoms gaan skitter
nie. Ons staan bankvas agter jou!

JF kraai koning

beleef aangesien JF en Sentraal
hierdie dag saam afgesluit het met 'n
Praise and Worship.

Die VRL het moeite gedoen
sodat ons Vrydag net weer daaraan
herinner is waarom JF so spesiaal is.
Na die aflé van 'n eksamenvraestel
het die hele skool saam in die saal
bymekaargekom om die skool se
verjaarsdag te vier! Daar is ook
tydens die Big Brag 'n bietjie met die

Foto:Verskaf

skool se sportspanne gespog, en met
Teambo se hulp is daar ook lekker
gees gevang ter voorbereiding van
die naweek se manewales.

‘'n Klomp sport- en kultuur-
aktiwiteite, onder andere die tennis,
pool, debat, spelkompetisie, enso-
voorts, het al gedurende die week
met Sentraal gaan koppe stamp,
waar JF in die meeste gevalle met die
oorwinning weggestap het. Vrydag is

die eerste hokkiewedstryde gespeel
waar die eerste dogterspan gelykop
gespeel het en die eerstespanseuns
gewen het.

Toe die groot dag Saterdag aan-
breek, was elkeen regvir aksie. JF het
in groot getalle getrou in hulle skool-
klere opgedaag en dit was duidelik
dat ons daar was om te WEN! By die
netbal het ons skoonskip gemaak en
die eerste span het met 'n telling van
38 - 12 stof in Sentraal se oé geskop.

Met die opbou van die hoof-
wedstryd het beide JF en Sentraal se
pawiljoene gou vol geraak. Al twee
skole het lekker gees gevang en het
ook kans gekry om hulle optogte te
doen. Toe die twee eerste spanne op
die veld opdraf, het die realiteit begin
inskop en die sing van JF se skoollied
het gesorg vir hoendervleisoomblikke
op die pawiljoen én op die veld.

Na 'n opwindende 70 minute het
Jim Fouché se eerste span met trots
die beker gelig!

Nou word daar net in angs en
spanning gewag om te hoor wie die
algehele wenner van die week se
clash was...

JF, dankie dat jy so getrou op-
gedaag het hierdie week en met trots
jou skool op en van die sportveld af
teenwoordig het.

Saai om te oes, JF!

15-30-40-Deuce

Jone Theunissen

Paddle ballis die nuutste sportsoort

wat Suid-Afrika die afgelope twee

jaar weer na buite gelok het. Dit

is ‘'n kombinasie van tennis en

muurbal. Die verskil tussen paddle

en tennis is:

1. Die baan is kleiner.

2. Die rakkette is nie gesnaar nie,
maar het 'n soliede oppervlak.

3. Paddle ball is minder tegnies
as tennis en makliker om baas
te raak, daarom kan enige
iemand dit dadelik geniet!

Die puntetoekening werk die-
selfde as wat tennis se punte werk.
15-30-40-Deuce-Advantage, en
dan wen jy die pot.

Die Graad 12B’s was bevoorreg
om die afgelope week vir hulle LO-
sportpunt paddle te gaan speel.
Hulle het vir 'n uur lank, as deel
van Olive Ridge se bemarking, by
hierdie bane gaan paddle speel.

“Juffrou  Suanne het baie
moeite gedoen om te verseker
ons perspektief oor LO-sport ver-
breed,” vertel Joné Theunissen.

Hier volg kommentaar van 'n
paar lede van die gr. 12 B-klas:

“Paddle was 'n unieke ervaring.
Ek het al tennis gespeel, maar nog
nooit paddle nie, my verwagtinge
vir paddle was redelik laag omdat

Graad 12B by die Paddle-baan by Olive Ridge

ek gedink het dit gaan net soos
tennis wees, maar dit het my ver-
wagtinge weg geslaan. No pun
intended - soos ek die bal so 'n
paar keer amper weggeslaan het!”
“Paddle is definitief 'n lekker
spansport. Dit was lekker om 'n
bietjie iets anders te doen en saam
met die klas iets nuuts te probeer.
Ek is baie dankbaar vir juffrou
Suanne wat alles vir ons gereél
het.” Eduan van der Westhuizen
“Die paddle was vir my verskrik-
lik lekker. Ek het dit baie geniet,
want dit was net so bietjie 'n escape
van al die verantwoordelikhede by
die skool en waar jy net kon fun hé
saam met jou vriende, en natuurlik

Foto:Verskaf

oefening ook inkry! Dit was ook die
eerste keer wat ek dit gedoen het,
maar ek gaan dit definitief meer
begin speel!” Karien Froneman

“Die paddle saam met my
klasmaats was 'n lekker ervaring.
Dit was lekker om te sien hoe
almal dit geniet, al het hulle dit
nog nooit gespeel het nie.” Nelri
Venter

Die Graad 12B’s wil net weer
vir juffrou Suanne dankie sé vir al
haar moeite en liefde vir die LO-
vak; sy maak die klas opwindend!

So JF, gaan doen jouself 'n
guns en gaan kyk self wat die groot
aantrekkingskrag van dié nuwe,
opwindende sportsoort is.

Ehickn[Eay

Joné Theunissen

JF skitter behoorlik

teen Diamantveld

Vriende langs die veld; opponente tussen die lyne

Elshari Pietersen

Op 20 April 2024 het Hoérskool Jim
Fouché se sportterrein gegons met
opgewonde leerders, gereed om op
die velde uit te draf en hul onderskeie
wedstryde teen Hoérskool Diamant-
veld in die Wesgrow-reeks te speel.
Dit was nie net die leerders nie, maar
ook ondersteuners wat hul vriende,
familie en skool breébors kom
ondersteun het.

Elke leerder het passievol ge-
speel, ten spyte van 'n paar foute en
beserings.

Met die uitstekende kommen-
taar van die gehoor en afrigters, het
elke speler met 'n glimlag van die
veld afgestap, trots op hulself en hul
spanmaats.

Die hokkieseuns het skoonskip
gemaak, terwyl die hokkiedogters
slegs een wedstryd verloor het. Die
netbaldogters het ook baie goeie
uitslae behaal, met 'n uitstekende
telling van 47 - 37 in JF se eerste
span se guns. Die rugby het wel 'n

eketspan

beleef goeie seisoen

Theani Botha

In verskeie vertonings van pure
oorheersing het Jim Fouché se
eerste krieketspan hul vaardighede
op die veld ten toon gestel met 'n
reeks indrukwekkende oorwin-
nings.

Hulle het tot dusver 27 t20-
wedstryde gespeel, waarvan hulle
15 gewen het. Kom laat ons in hulle
top 3 wedstryde induik:

Met hul wedstryd teen Grey het
die eerste krieketspan die toon aan-
gegee vir hul veldtog met 'n goeie
oorwinning. Hulle het die opponente
tot 147 lopies beperk. JF het hierop
gereageer met met 148 lopies en
die verlies van net een paaltjie.

Teen Fichardpark het JF 'n
skitterende wedstryd op die veld
gelewer. Ten spyte van 'n gedugte
teenstander, het die span gewen
met 148/5 teen 147. En derde in die
top 3-wedstryde, het die span teen

Cobus Wilken boul met groot erns.

Saint Andrews gespeel en gewen
met 143/4. Die opponent het net 101
lopies aangeteken.

Hulle gaan in Junie na Rusten-
burg toer, en in September na
Mosselbaai, en volgens Cobus
Wilken is Kaapstad ook op die
bucket list. Hierdie span kan egter
nie net goed krieket speel nie, maar
het 'n sin vir humor ook, veral met
Marco de Lange en Pieter Conradie
in hulle span!

Volgens die span speel hulle op
hulle gemaklikste op Grey College se
krieketveld. Hulle steur hul duidelik
nie aan “tuisterreinvoordeel” nie,
maar slaan die bal uit die park
uit (spreekwoordelik, natuurlik],
maak nie saak waar hulle speel
nie. Volgens die Oester se bronne
is Lian Theron die beste bouler en
Adrian de Necker die beste kolwer
in die span. Die eerste krieketspan
het ook baie goeie leiding met
Lian Theron en Pieter Conradie
as medekapteine en mnr. Thiardt
Ingram as afrigter.

Foto:Verskaf

bietjie swaar getrek, maar die 0/15's
het gewys wat in hulle steek en albei
wedstryde gewen.

Endan, saam metal die opwinding
was daar stalletjies met die heerlikste
eet- en drinkgoedjies te koop. En

met al die honger ondersteuners en
spelers was dit beslis een van die
besigste plekke op die sportterrein.
Aan die einde van 'n uitgeputte,
maar bevredigende dag, kan ons
maar net een dank daarvoor, en vir

1J Jonker dra die bal om 'n drie te gaan druk.

’n Klankryke melodie Iin
die hart van JF

Abigail Fivaz

Afrikaans is 'n taal wat dikwels
omskryf word as ‘n mondvol vir
diegene wat dit nie van nature
praat nie. Vir diegene wat in
vreemde lande vertoef of vir
uitgewekenes, kan dit moeilik op
die tong wees en hard op die oor.
Maar vir ons, hier by JF, is dit pure
musiek.

By JF is daar 'n besondere skat
wat ons koester, en dit is die talent
van Eduan van der Westhuizen, 'n
matriekleerling wat ons verstom
met sy liedjies, veral die gewilde
“Swem.”

Van die begin af aan was ek
geinteresseerd in hierdie jong
talent wie se naam moontlik
eendag langs dié van Steve Hof-
meyer gaan skitter. Oor die
afgelope twee jaar, het Eduan
sy eie materiaal geskryf en ge-
komponeer, en met die hulp van 'n
produksiemaatskappy, laat hulle
die woorde lewe, dansend op 'n
klankgolf van emosie.

Eduan se grootste wens vir sy
debuutliedjie, "SWEM", is 'n een-

voudige, maar kragtige een: Hy
hoop dat hierdie lied elke persoon
sal herinner om aan te hou swem,
selfs wanneer die omstandighede
teen jou is. Dit moet 'n klankryke
melodie van hoop wees.

Soos die ritme van 'n vloeiende
rivier sleep die woorde van "Swem”
ons mee op ‘n reis van volharding.

Mag Eduan van der Westhuizen
se talent ons almal inspireer om

Eduan betower met sy musiek.

al die seéninge wat Hy vir ons gegee
het deur die loop van die dag. Ook
kan ons 'n groot dankie gee aan ons
afrigters, personeel en spelers wat
die instrumente was om Hoérskool
Jim Fouché se naam hoog te hou.

Foto: Jani van der Merwe

nie net te swem nie, maar om te
bly dryf, ongeag van wat die golwe
teen ons spoel.

Diep in die hart van JF, klink
die klank van Afrikaans op as 'n
musiek wat ons bind en bemoedig.
En met talent soos Eduan van der
Westhuizen s'n, kan ons sien dat
die toekoms van ons taal helder
skyn.

Foto:Verskaf

Mambas maak geskiedenis

Die Mambas sluit die seisoen af met indrukwekkende prestasies en blywende herinneringe

Theani Botha

Jim Fouché se eerste netbalspan het geskiedenis
gemaak deur vir die eerste keer in sewe jaar uitgenooi
te word na die SA Skole Toernooi.

Hulle uitslae was soos volg: Hulle wen teen
Waterkloof met 22/19, maar hulle verloor toe ongelukkig
teen Paarl Girls met 'n baie naby telling van 21/20.
Daarna wen hulle weer vir Saul Damon met 53/3 en vir
NXK met 61/6. Hulle verloor egterin 'n uitspeelwedstryd
teen Oranje met 22/19. Hulle speel toe vir die plek van 9
tot 15. Hulle verloor toe ongelukkig weer teen Nelspruit
met 24/23 en wen vir DHS met 35/19 en Ben Voster met
35/30.

Uiteindelik het die span 13de uit 40 skole in Suid-
Afrika geéindig.

Die span se reis na sukses was nie sonder uitdagings
nie. Gedurende die seisoen het hulle taai teenstanders
in die gesig gestaar, beserings oorkom, en hulself
tot nuwe hoogtes gevoer. Hulle harde werk en deur-
settingsvermoé het toe vir hulle 'n plek as een van SA
se top skole besorg.

Met die seisoen wat tot n einde gekom het, het die
span hul laaste wedstryd met trots en vasberadenheid
gespeel. Hulle het teen Burgersdorp gewen met 'n uit-
stekende telling van 45/16.

Alhet die laaste fluitjie geblaas, sal die herinneringe,
lesse wat geleer is en vriendskappe wat gevorm is, vir
altyd by hulle bly. Ansuné Humphries sé: "Dit was lekker
om vir oulaas saam met die span te wen, aangesien ons
al van graad 8 af saam speel.”

Roechelle van der Merwe, eerstespankaptein sé:
“Ek voel baie trots oor ons plek op SA’s; ons het al lank
gesé ons wil SA's toe gaan, so net om daar te kom,
was al klaar 'n hoogtepunt vir ons span. Ek voel wel
hartseer dat ons ons laaste game moes speel. Netbal
was van kleins af 'n groot deel van my lewe, maar
hierdie spesifieke span het dit soveel moeiliker gemaak
om klaar te maak met skolenetbal. Hierdie span het my
geleer dat dit belangrik is om te "man up” en om as
kaptein iemand te wees na wie my span kan opkyk.”

Roechelle vertel ook dat sy graag volgende jaar
koshuisnetbal op die Puk wil speel.

Terwyl ons die netbalseisoen groet, wens ons ons
eerste netbalspan geluk met hul uitstaande prestasies.
Ons sien uit na waarheen hulle elk op pad is.

Sterkte en voorspoed aan hierdie uitstekende
spelers.

Ons fearless fighters maak hul merk by SA’s

Elseri Venter

Ons fearless fighters maak hul merk
by SA's

Op die 18de Julie het ons o/16A-
netbalspan na Randburg vertrek
vir die jaarlikse SA Netbaltoernooi.
Vroeér dié jaar het hierdie span by
die Vrystaat uitspele tweede ge-
éindig, en gekwalifiseer om hulle

merk by SA's te gaan maak.

Hierdie span se motto is Fearless
en hulle was inderdaad vreesloos
toe hulle die baan teen van die beste
netbalskole in die lande, onder
andere Hoérskool Ben Vorster,
betree het.

Die oggend van die 19de het die
eerste poelwedstryde begin, en die
meisies het sommer sterk begin
met ‘'n eerste wen teen Rust-ter-

Rugby |
JF teen
Diamantveld

vaal met 'n telling van 38-2. Daarna
het hulle Duineveld aangevat en
met 'n telling van 20-16 met die
oorhand weggestap. Hulle laaste
poelwedstryd teen Idlangemabala
het ook in hulle guns getel na hulle
‘'n oorwining van 26-14 behaal het.
JF eindig toe eerste in hulle
poel! Die middag na afloop van
hulle wedstryde is die meisies terug
na hulle gastehuis om te rus en

Hokkie

Classic Clash

herstel vir die volgende dag se groot
wedstryde.

Saterdagoggend het die meisies
drie taai wedstryde teen onder-
skeidelik Hoérskool Ben Vorster,
Middelburg en Framesby gespeel,
waar hulle ongelukkig naelskraap
verloor het, maar steeds netbal
vanuit die boonste rakke ten toon
gestel het. JF wen toe hulle laaste
wedstryd teen Bergsig met 'n skitte-

rende telling van 19-17 en eindig
algeheel 15de van ongeveer 32
spanne wat deelgeneem het.

Dit is 'n uitmuntende prestasie,
en hierdie span kan ongelooflik
trots wees op dit wat hulle vermag
het! Hierdie agy graad 10-meisies
- Calista, Minke, Natalie, Tamzin,
Mignia, Mignon, Germari en Mia,
asook juffrou Soné, hulle afrigter, is
die ware definisie van saai om te oes.

IKONICA MINOLTA



